Bilag 2
Ilagiinni ikiuineq peqatigiiffiup toqqammaviusumik malittarisassai:

.....................................-p palaseqarfianut malittarisassat siunnersuutit
1. Aqqa sumiiffialu 
1.1. .....................................-p palaseqarfiani ilagiinni ikiuineq peqatigiiffiuvoq namminersortoq Folkekirkep ilagiit iluanni diakonimik aallussiviata iluaniittoq. 
1.2. Ilagiinni ikiuinerup sumiiffia tassaavoq Kommuneqarfik ....................................., . Kalaallit Nunaata biskoppeqarfianiittoq. 
1.3. Ilagiinni ikiuineq Samvirkende Menighedsplejerinut ilaasortaapput. 
2. Siunertaa 
Ilagiinni ikiuinerup siunertaraa diakoni (ilagiinni ikiuineq) aqqutigalugu Palaseqarfimmi najugallit, inuit ataasiakkaat katerittartullu kiffartuutissallugit. 
3. Ukiumoortumik ataatsimeersuarneq
3.1. Ilagiinni ikiuinerup oqartussaasua pingaarneq tassaavoq ukiumoortumik ataatsimeersuarneq, taannalu ilagiinni ataatsimiinnermut attuumatillugu ingerlanneqartassaaq maajip aallaqqaataatinnagu. 
3.2. Ilagiinni ilaasortaasut najuukkiartorsimasut tamarmik, Palaseqarfimmi Ilagiit Sinniisaannut taasisinnaatitaasut ukiumoortumik ataatsimeersuarnermi taasisinnaatitaapput. 
3.3. Ukiumoortumik ataatsimeersuarnissamut tamanut tusarliullullugu aggersaasoqartassaaq, minnerpaamik sapaatit akunneri pingasut sioqqullugit. 
3.4. Immikkut ukiumoortumik ataatsimeersuartoqassappat, tamanna pissaaq siulersuisut aalajangiineratigut, imalt. ilaasortat minnerpaamik 20-nik amerlassuseqartut kissaatigisimappassuk. 
3.5. Ileqquusumik ukiumoortumik ataatsimeersuarnissamut aggersaanermi oqaluuserisassatut siunnersuutit makku ilanngunneqassapput: 
· Aqutsisussamik qinersineq
· Siulersuisut nalunaarutaat 
· Naatsorsuutit ukiumut naatsorsuiffimmut qaangiuttumut kukkunersioriikkat
· Missingersuutit ukiumut naatsorsuiffiusumut attuumassutillit 
· Siunnersuutitut tigusimasat 
· Siulersuisunut ilaasortassanik qinersineq 
· Naatsorsuuserisussamik toqqaaneq (ukiup kisitsisaanni akunnaatsuni) 
· Siulersuisunut ilaasortassatut sinniisussat marluk qinerneqartassapput, taamatullu naatsorsuuserisussatut sinniisussaq ataaseq 
· Tamalaat 
3.6. Siulersuisunut ilaasortanut, naatsorsuuserisumut sinniisussanullu siunnersuutit, siunnersuutillu allat ukiumoortumik ataatsimeersuarnermi qaqitsikkusutat siulittaasumut allaganngorlugit nassiunneqareersimassapput kingusinnerpaamik ukiumoortumik ataatsimeersuarnissaq ullunik 14-inik sioqqullugu. 
3.7. Ukiumoortumik ataatsimeersuarnermi aalajangikkat amerlanerussuteqartumik taasisarnikkut aalajangiiffigineqartassapput. 
3.8. Qinigaaffik ukiunik marlunnik sivisussuseqarpoq – sinniisussanut taamaallaat ukioq ataaseq. 
3.9. Taasisarneq allaganngorlugu ingerlanneqartassaaq, ukiumoortumik ataatsimeersuaqataasup ataasiinnaalluunniit kissaatigissappagu. 
3.10. Oqaluuserisassat immikkoortui qulequtaralugit imaqarniliortoqartassaaq. Imaqarniliamissaaq allassimassaaq kikkut siulersuisunut ilaasortaanersut tulliani ukiumoortumik ataatsimeersuaqqinnissap tungaanut. 
4. Siulersuisut 
4.1. Siulersuisunut ilaasortat minnerpaamik sisamaassapput, imatullu qinerneqartassapput: 
· Ilaasortat marluk Ilagiit sinniisaannit (palasi ilaasortarlu qinigaq ataaseq) qinerneqartassapput ukiunut marlunnut (marluk ukiuni akunnaatsumik kisitsisitalinni, ataaserlu ukiuni akunnattumik kisitsisitalinni)
· Ilaasortaq ataaseq najugaqarfimmeersoq Ilagiit sinniisaanit toqqarneqartassaaq
· Ilaasortaq ataaseq najugarisami Sømandsmissionimeersoq qinerneqartassaaq
4.2. Palaseqarfimmi diakoni aqqutigalugu sulisoqareerpat, taanna siulersuisut ataatsimiinneranni taasisinnaatitaanani oqaaseqarsinnaatitaallunili peqataasinnaatitaavoq. 
4.3. Siulersuisut imatut inissititissapput; siulittaasoq, siulittaasup tullia, aningaaserisoq allatsilu. Siulersuisoq tullialuunniit aningaaserisussatut qinerneqarsinnaanngillat.
4.4. Ilagiinni ikiuinerup aningaasartuutai marlunnik atsiorneqartassapput, siulittaasoq, siulittaasup tullialuunniit siulersuiunulluunniit ilaasortamit. Aningaasanik atortoqassatillugu, tunisisoqassappat imalt. pigisamik nalilimmik qularnaveeqqusisoqassappat, tamanna aalajangiivigineqartassaaq siulersuisunut ilaasortat 2/3-iinit, tassunga ilanngullugit siulittaasoq siulittaasullu tullia. Siulersuisut sinnerlugit aningaasat atornissaannut pisinnaatitaasitsissummik (fuldmagtimik) piginnaatitsisinnaapput. 
4.5. Siulersuisunut ataatsimiisitsisoqartassaaq pisariaqartitaq naapertorlugu – taamaattoq ukiumut minnerpaamik marloriarluni ataatsimiittoqartassaaq. 
4.6. Ataatsimiinnissamut aggersaasuullunilu siulittaasoq aqutsissaaq. 
4.7. Ataatsimiinnerit imaqarniliorneqartassapput. 
4.8. Siulersuisut aalajangiisinnaassuseqartarput ilaasortat minnerpaamik affaat najuuppata, tassunga ilanngullugu siulittaasoq. Taasisut amerlanerussuteqartarnerisigut aalajangiisoqartassaaq. Pisinnaatitsissut (fuldmagt) qinersissutitut atorneqarsinnaanngilaq. Taasisut naligiippata siulittaasup taasinera aalajangiinermut toqqammaviussaaq.
5. Naatsorsuutit  
5.1. Naatsorsuutit ukioq ullorsiuteqarfiusoq malippaat. 
5.2 Ukiumoortumik naatsorsuusiortoqassaaq, taannalu naatsorsuuserisussatut ukiumoortumik ataatsimeersuarnermi toqqarneqarsimasumit kukkunersiorneqartassaaq. 
6. Malittarisassanik allannguineq atorunnaarsitsisarnerlu 
6.1. Malittarisassanik allannguisoqassappat, piumasaqaataavoq ukiumoortumik ataatsimeersuarnerup nalaani taasisinnaatitaasut 2/3-ii taasinermikkut piumasarissappassuk. 
6.2. Malittarisassatut allannguutit Menighedsplejerinit akuerineqartassapput. 
6.3. Ilagiinnik isumaginninneq atorunnaarsinneqassappat, Samvirkende Menighedsplejeriniilluunniit aniniaraanni, tamanna taamaallaat pisinnaavoq taamatut siunnersuuteqartoqarnera siulersuisut tamarmik Ilagiillu Sinniisaasa akuerippassuk. Tassungattaaq ilanngullugu taasisinnaatitaasut minnerpaamik 2/3-ii najuullutik peqataasut tullissaani ukiumoortumik ataatsimeersuartoqarpat taasissutigippassuk. 
6.4. Ilagiinnik isumaginninneq atorunnaarsinneqassappat, Ilagiit Sinniisaat Samvirkende Menighedsplejer peqatigalugu aningaasat pigineqartut ilagiinni ikiuinerup siunertaa tunaartaralugu atorneqassasut aalajangiissapput. 
Akuerineqarpoq ulloq ........................... 
Siulersuisunut ilaasortat tamarmik atsiornerat:








Samvirkende Menighedsplejerinit akuerineqarpoq ulloq .............

Generalsekretærip atsiornera:

Toqqammaviusumik malittarisassat oqaasertai kingusinnerpaamik akuerineqarput ulloq 28. august 2017 Fællesudvalgimit. Kalaallisuunngortinneqarput 3.december 2024.

